
ЯНГИ ЎЗБЕКИСТОННИНГ ТАРАҚҚИЁТ СТРАТЕГИЯСИДА ОЛИЙ ТАЪЛИМ 

СИЁСАТИ ВА УНИНГ АСОСИЙ ЙЎНАЛИШЛАРИ  

 

 

Янги Ўзбекистонни иқтисодий ривожлантириш биринчи навбатда олий таълимда 

тайѐрланаѐтган кадрлар сифатига боғлиқ бўлиб, сўнгги йилларда амалга оширилаѐтган ислоҳотлар 

ушбу масалани долзарблигини яна бир бор исботлади. Олий таълим муассасаларида замонавий 

таълимни талаб даражасига тараққий этиши учун билимли ва юқори салоҳиятли профессор-

ўқитувчилардан ташқари моддий-техник базанинг таъминланганлиги, рақамли технологияларни 

таълим жараѐнига қўллаш муҳим омиллардан биридир. 

Калит сўзлар: олий таълим, инновацион таълим, замонавий кадр, бошқарув, стратегик 

режалаштириш. 

 

ПОЛИТИКА ВЫСШЕГО ОБРАЗОВАНИЯ И ЕЁ ОСНОВНЫЕ НАПРАВЛЕНИЯ В 

СТРАТЕГИИ РАЗВИТИЯ НОВОГО УЗБЕКИСТАНА 

 

Экономическое развитие нового Узбекистана зависит, в первую очередь, от качества кадров, 

подготовленных в системе высшего образования, и реформы, проведѐнные в последние годы, ещѐ раз 

доказали актуальность этого вопроса. Для того чтобы современное образование в высших учебных 

заведениях развивалось на требуемом уровне, обеспечение материально-технической базы в 

дополнение к образованным и высокопотенциальным профессорам и преподавателям, применение 

цифровых технологий в образовательном процессе является одним из важных факторов. 

Ключевые слова: высшее образование, инновационное образование, современные кадры, 

менеджмент, стратегическое планирование. 

 

HIGHER EDUCATION POLICY AND ITS MAIN DIRECTIONS IN THE DEVELOPMENT 

STRATEGY OF THE NEW UZBEKISTAN 

 

The economic development of the new Uzbekistan depends primarily on the quality of personnel 

trained in the higher education system, and the reforms carried out in recent years have once again proved 

the relevance of this issue. In order for modern education in higher education institutions to develop at the 

required level, the provision of a material and technical base in addition to educated and high-potential 

professors and teachers, the use of digital technologies in the educational process is one of the important 

factors. 

Keywords: higher education, innovative education, modern personnel, management, strategic 

planning 

 

Кириш. Ўзбекистоннинг келажаги ва унинг равнақи даставвал илм-фан тараққиѐти ҳамда 

таълим-тарбиянинг ривожланиши ва такомиллашиши билан белгиланади, шу боис мустақилликнинг 

дастлабки йиллариданоқ илм-фан, таълим-тарбия ҳамда замонавий кадрлар  тайѐрлаш масалаларига 

давлатимиз сиѐсатининг устувор йўналиши сифатида эътибор  қаратилди.  

Жаҳондаги ривожланган давлатлар ўз фаолиятининг турли соҳаларини, шу жумладан, таълим-

тарбия соҳасини ривожлантиришни ҳам тегишли миллий моделлар асосида ташкил қилишган. 

Дунѐда мустақил таълим олиш сифатини ошириш, ѐшларнинг жамиятда муваффақиятли ўз ўрнини 

топишида муҳим хусусиятларидан бири ҳисобланади. Жумладан, 2030 йилгача қабул қилинган 

умумжаҳон таълим Консепциясида ―Бутун ҳаѐт давомида сифатли таълим олишга имконият яратиш‖ 

ғояси ѐшларнинг замонавий таълим олишлари, мустақил ишлаш малакаларини узлуксиз ошириш 

орқали зарурий компетенцияларни, ижодий яратувчанлик, тадқиқотчилик, мантиқий тафаккурини 

ривожлантиришга алоҳида эътибор қаратилган. 

Стратегик режалаштириш ҳар қандай ижтимоий-иқтисодий соҳани ривожлантиришнинг асоси 

бўлиб, бугунги кунда инновацион иқтисодиѐтни шакллантиришнинг зарур шарти, мамлакат 

фаровонлиги ва хавфсизлиги омили бўлган олий таълим тизимини модернизация қилиш, глобал 

рақобатнинг вужудга келиши натижасида инновацияларни таълим жараѐнига жорий қилиш, таълим 

технологияларини мунтазам янгилаш, динамик ўзгарувчан дунѐ талабларига тез мослашишни талаб 

қилади.  

Асосий қисм. Бугунги кунда Янги Ўзбекистон ―Инсон қадри устувор бўлган жамият ва 

халқпарвар давлат‖ тамойили негизида барпо этилмоқда. Жумладан, 2022-2026 йилларга 

мўлжалланган Янги Ўзбекистоннинг тараққиѐт стратегиясида белгиланган вазифаларни амалга 

ошириш, жамиятнинг сифат жиҳатидан ривожланиш даражаси унинг интеллектуал, маданий ва 

маънавий салоҳиятининг ўсишига боғлиқ бўлиб, бу жараѐнда таълимнинг ўрни беқиѐсдир.  

ХХI аср Янги Ўзбекистондаги соғлом дунѐқарашга эга бўлган иймонли, диѐнатли ѐшларга 

фикрлаш ва ҳалол меҳнат қилиш даври эканлигини сездириб бормоқда. Айниқса, аждодларимиздан 

бизгача мерос бўлиб келган юксак инсоний сифат ва фазилатларнинг ѐшлар тарбиясига сингиб, 

уларнинг маънавий етук, салоҳиятли, зукко ва баркамол бўлиб шаклланишидаги хизмати 

беқиѐслигига шубҳа йўк.  

Бутун дунѐ мамлакатларида  кузатилаѐтган  глобал инқирозлар даврида ҳар бир шахс энг 

аввало вазиятни тўғри таҳлил қилиш ва ундан чиқиш йўлларини ҳам виждонан ҳаракат қилиши 

лозим. Шу жумладан, қайси касб эгаси бўлишидан қатъий назар ҳамжиҳатликда ҳаракат қилмоқлари 

лозим. Бу борада ҳам,  айниқса биз педагогларнинг ҳам роли каттадир. Шаклланиб  келаѐтган янги 

авлодга бундай вазиятларни тўғри талқин қилган ҳолда, уларда букилмас ирода ва маданиятни 

шакллантирмоғимиз лозим. 

Мамлакат тараққиѐтини малакали мутахассислар белгилайди, замон талабларига жавоб 

берадиган, илғор фан - техника, технология ютуқларини эгаллаб олган кадрларни етиштирмасдан 

жамиятни юксалтириб бўлмайди. 2020 йилда қабул қилинган ―Таълим тўғрисида‖ги қонун ва 

Ўзбекистон Республикаси олий таълим тизимини 2030 йилгача ривожлантириш концепцияси асосида 

ташкил этилган узлуксиз таълим тизими, ҳар томонлама билимли, интеллектуал салоҳияти, 

маънавияти юксак, баркамол авлодни шакллантириш механизми мамлакатимизда кучли демократик 

давлат барпо этиш ва ривожлантиришнинг муҳим омили бўлиб хизмат қилмоқда. Маълумки, таълим 

соҳасидаги ислоҳотлар мамлакатимизда олиб борилаѐтган ижтимоий-иқтисодий ислоҳотларнинг 

узвий ва ҳал қилувчи йўналишларидан бири ҳисобланади. ―Олий таълим - илм-фан - ишлаб чиқариш 

ўртасида узилишлар мавжуд, интеграция таъминланмаган, илмий-тадқиқот институтлари олий 

таълимда кадрлар тайѐрлаш жараѐнига зарур даражада жалб этилмаган, уларда илмий изланишлар 

иқтисодиѐт соҳаларининг реал эҳтиѐжларидан келиб чиқмасдан амалга оширилмоқда. Олий малакали 

илмий ва илмий-педагог кадрларнинг тизимли тайѐрланмаслиги олий таълим муассасаларининг 

илмий салоҳиятининг пасайишига олиб келмоқда‖ [2]. 

Янги Ўзбекистон ҳуқуқий демократик жамият қуриш йўлидан борар экан, ўз фуқароларининг, 

айниқса, янги жамият барпо этишга бел боғлаган, ўсиб келаѐтган авлоднинг маънавий-ахлоқий 

шаклланишига алоҳида эътибор қаратмоқда. Баркамол шахс тарбиясини ташкил этиш барча 

даврларда ҳам ижтимоий жамиятнинг муҳим талаби ва асосий мақсади бўлиб келган.   

Жамиятнинг прогрессив ривожланишида олий таълим ва педагоглар юқори даражада 

аҳамиятли бўлиб, таълим, фан ва маданиятнинг келажагини шакллантирувчи шахс сифатида унинг 

жамият ҳаѐтидаги мавқеини юқори баҳолаш лозим. Ҳозирги кунда илм-фан ва жамият 

ривожланишининг янги босқичига ўтиши билан замонавий жамиятнинг ўқитувчига бўлган талаблари 

ўсиб бораѐтганини англаш жуда муҳимдир, шу билан бирга, унинг ушбу жамият ривожига қўшган 

ҳиссаси ҳам ортиб бормоқда. 

Бугунги кунда жаҳон миқѐсида, жумладан, мамлакатимизда ҳам олий таълим тизимини 

рақамлаштириш ва ривожлантириш масаласи давлат даражасига кўтарилган бўлиб, бу борада кенг 

кўламли чора-тадбирлар амалга оширилмоқда. Ўзбекистон шароитида рақамли иқтисодиѐтни 

ривожлантиришнинг қонуниятлари, тенденциялари ва имкониятларини, хусусан, ахборот 

технологияларининг иқтисодиѐтнинг турли соҳаларига кириб бориш даражаларини илмий асосда 

ўрганиш ниҳоятда долзарб аҳамият касб этади.  

―Рақамли Ўзбекистон – 2030‖ стратегияси доирасида Ўзбекистон Республикаси ижтимоий-

иқтисодий тараққиѐтининг барқарорлигини таъминлаш, жаҳон тажрибасига суянган ҳолда миллий 

иқтисодиѐтни жадал суръатларда рақамлаштириш учун қуйидаги ишларни бажариш лозимлиги 

кўрсатиб ўтилган:  

- рақамли иқтисодиѐтни ривожлантиришнинг меъѐрий-ҳуқуқий базасини шакллантириш;  

- миллий иқтисодиѐтнинг барча тармоқ ва соҳаларини модернизациялашда имкон қадар энг 

сўнгги рақамли технологияларни жорий этиш;  

- энг сўнгги рақамли технологияларга асосланган коммуникацион воситалар, машина ва 

ускуналарни сотиб олиш, ўрнатиш ва маҳаллий кадрларнинг уларда ишлаш малакаларини ошириш;  

- мактабгача таълим тизимидан бошлаб, то олий таълимдан кейинги таълим тизимигача 

рақамли иқтисодиѐтни ривожлантиришга қаратилган кадрлар сиѐсатини ишлаб чиқиш ва юритиш. 

Рақамли технологияларнинг жадал ривожланиши нафақат иқтисодиѐтда, балки жамиятда ҳам 

туб ўзгаришларга олиб келади.  

Иқтисодиѐт тармоқлари ва таълимнинг қайси тури ва босқичи бўлмасин, унинг бозор иқтисоди 

шароитида яшаши ва амал қилишида сифат мезони асосига таянади, шунинг учун олий таълим 

соҳасида сифатнинг таъминланиши пировардда етук кадрлар тайѐрлашга сабаб бўлади. Бу борада 

мамлакатимизда жаҳон тажрибалари ҳам ўрганилмоқдаки, бу ўз навбатида Ўзбекистондаги олий 

таълимнинг жаҳон олий таълимининг таркибий қисми сифатида глобаллашув жараѐнларида ўз 

ўрнини топиб олаѐтганлигидан далолат бермоқда. Бизнингча, бу каби жараѐнлар илмий жамоатчилик 

томонидан янада ўрганилиши лозим, бинобарин, сифатнинг моҳиятини тўлиқ англаш ва талқин этиш 

эҳтиѐжлари пайдо бўлди. Бунда жаҳон тажрибасини танқидий таҳлил этиш мақсадга мувофиқдир[6]. 

Мамлакатимизда олий таълим соҳасидаги давлат сиѐсатининг стратегик мақсади инновацион 

иқтисодиѐтни ривожлантириш, жамият ва ѐшларнинг замонавий эҳтиѐжларига жавоб берадиган 

юқори сифатли таълим тизимини амалга оширишдан иборат.  

 
 

Ушбу стратегик мақсадни амалга оширишнинг муҳим шартларидан бири олий таълим 

тизимида талабалар ва ўқитувчиларни фундаментал ва амалий тадқиқотларга жалб қилиш, таълимга 

молиявий инвестицияларни жорий этишдан иборат бўлиб, ушбу жараѐн замонавий иқтисодиѐтга 

йўналтирилган янги авлод тадқиқотчиларини етиштиришга имкон беради ва қуйидаги устувор 

вазифаларни ҳал қилишни назарда тутади: 

- таълимнинг инновацион тизимини йўлга қўйиш, жумладан, олий таълим муассасаларида 

тармоқлараро тадқиқот марказларини шакллантириш;  

- компетенцияга асосланган ѐндашувни, академик билим ва амалий кўникмаларнинг ўзаро 

боғлиқлигини, таълимни ишлаб чиқариш билан узвийлигини таъминлаш; 

- олий таълим муассасаларида илмий тадқиқотларни молиялаштиришга ажратиладиган 

маблағлар миқдорини ошириш; 

- иқтидорли ѐшларни аниқлаш, уларни илмий тадқиқотларга жалб этиш ва қўллаб-қувватлаш 

тизимини такомиллаштириш; 

- узлуксиз профессионал кадрларни малакасини ошириш ва қайта тайѐрлаш бўйича ишлаб 

чиқариш корхоналари билан ҳамкорликда корпоратив дастурлар ишлаб чиқиш ва таълимга жорий 

қилиш; 

- ишлаб чиқариш корхоналари билан ҳамкорликда олий таълим сифати  ва талабини баҳолаш 

механизмларини шакллантириш орқали халқаро тадқиқотларда иштирок этиш механизмини ишлаб 

чиқиш; 

- олий таълим сифатини мониторинг қилиш ва баҳолашда истеъмолчилар ва давлат 

ташкилотларининг иштирокини таъминлаш; 

- илғор илмий тадқиқот ва таълим дастурлари, инновацион лойиҳалар ишлаб чиқувчи, илмий-

тадқиқот вазифаларини ҳал қилувчи жаҳон даражасидаги илмий ва ўқув марказлари тармоғини 

шакллантириш;  

- таълим, фан ва ишлаб чиқариш фаолиятининг интеграцияси асосида иқтисодиѐтни 

ривожлантириш учун инновацион дастурлар ишлаб чиқишдан иборат[4]. 

Мамлакатимиз олий таълим тизимида юқори малакали ва рақобатбардош кадрларни тайѐрлаш 

бу тизимнинг энг муҳим вазифаларидан ҳисобланади. Мазкур вазифанинг нечоғлик самарали ҳал 

этилиши мамлакатимизда амалга ошириб борилаѐтган ижтимоий-иқтисодий ислоҳотлар ва 

жамиятимиз ҳаѐтини тубдан қайта қуриш борасидаги мақсадларга эришишни таъминлашга катта 

таъсирини кўрсатмасдан қолмайди. Чунки, амалиѐтдан маълумки, ҳар қандай ижтимоий-иқтисодий 

ўзгаришларнинг самарадорлиги бу борада белгиланган вазифаларни бажаришга сафарбар 

қилинадиган мутахассисларнинг касбий етуклигига тўғридан-тўғри боғлиқдир[3]. 

 
Замонавий билим, кўникма ва малакаларга эга бўлган ѐшлар баркамол жамият қуришлари 

мумкин, шунинг учун ҳозирги кунда ѐшларга жамиятнинг таркибий қисми ва ўзига хос гуруҳи 

сифатида қараб, уларнинг ҳар томонлама ривожланиши ва шаклланиш ҳолатини шу жамият 

доирасида, унинг ички хусусиятларидан келиб чиқиб таҳлил қилиш даркор. Ёшлар ижтимоий 

маънода ҳам кучли, ҳам заиф жиҳатларни ўзида мужассамлаштиргани учун уларга, бир томондан, 

ижтимоий фаоллик, юқори даражада таъсирчанлик ва янгиликларга интилувчанлик, идеалларга 

бўлган эҳтиѐж, оламни, борлиқни ижодий қайта қуришга ташналик, қизиққонлик хос бўлса, иккинчи 

томондан сабрсизлик, бемулоҳаза танқид қилувчанлик, барча нарсани инкор этиш жиҳатлари кўзга 

ташланади.  

Ҳар бир ѐш мутахассисни пухта илмий – назарий билимлар билан қуроллантириш, эгаллаган 

илмий билимларни амалий фаолиятда қўллаш, кўникма ва малакаларга эга қилиш, тарбиялаш албатта 

осон иш эмас. Ўқишга илмий, онгли муносабат билан қарайдиган, мустақил фикрлайдиган, мукаммал 

маълумотларни эгаллашга эҳтиѐжли, билиш фаоллиги ва ақлий меҳнат маданиятини ўзида 

мужассамлаштирган ѐшларни вояга етказиш - муҳим  ва давлат аҳамиятидаги вазифадир.  

Жамият тараққиѐтининг барча даврларида ҳам ривожланишнинг моҳияти, унинг суръатлари 

инсонларнинг маънавий камолоти даражасига боғлик булган.  Маънавиятли шахс  халқнинг, 

жамиятнинг, давлатнинг куч қудрати ҳисобланиб, унинг ички оламини бойитадиган, унинг иймон-

иродасини, эътиқодини мустаҳкамлайдиган, виждонини уйғотадиган қудратли куч сифатида 

таърифланди. Хўш, бу сеҳрли қудрат, бу ботиний куч қандай бунѐдга келади?   

Қайси ерда маънавий камолот юксак бўлса шу даргоҳда жамият ривожланади, Янги Ўзбекистон 

олдида турган иқтисодий, ижтимоий, сиѐсий жараѐн таълим ва тарбия ишини такомиллаштириш 

билан чамбарчас боғлик.  

Янги Ўзбекистонни маънавий баркамол, эзгу ғоялар ҳаѐтий эътиқоди бўлган инсонларгина 

унѐд эта олади. Шунинг учун янгиланаѐтган жамиятимизда соғлом авлодни тарбиялаш, эркин 

фуқаролик маънавиятини шакллантириш, маънавий – маърифий ишларни юксак даражага кўтариш 

орқали баркамол инсонларни вояга етказишга муҳим эътибор берилмоқда. Мамлакатимизда ѐш 

авлодни маънавиятини шакллантириб, таълиб-тарбия тизимининг тубдан ислоҳ этилаѐтгани ҳам ана 

шу улуғвор мақсадни амалга ошириш йўлидаги муҳим қадамлардир. 

Мамлакатимизда таълим тизимининг модернизация килиниши, уни таркибий жиҳатдан 

ривожлантириш, таълим, фан, техника ва технологиянинг, иқтисодиѐт ва маданиятнинг жаҳон 

миқѐсидаги замонавий ютуқларини ҳисобга олган ҳолда таълим дастурларда инновацияларни жорий 

этишни кўзда тутади. Таълимда илғор технологияларнинг кенг ўзлаштирилиши, узлуксиз таълимнинг 

фан ва ишлаб чиқариш билан интеграциялашуви, ѐшларнинг қобилиятлари ва имкониятларига мувофиқ 

равишда таълимга табақалаштирилган ѐндашувнинг жорий этилиши ҳамда ўқитишнинг илғор 

педагогик технологиялари, ўқув-тарбия жараѐнининг дидактик жиҳатдан таъминланиши таълимни 

бошқариш тизимини такомиллаштиришни  талаб килади[7].  

Сўнги йилларда кескин ўзгарган ҳаѐт шароитлари ва олий таьлим тизими, унинг мақсади 

турлари ҳамда мазмуни орасидаги узилиш кўзга ташланиб, замонавий кадр тайѐрлаш жараѐнида ҳам 

ҳал этилиши  зарур бўлган ижтимоий муаммолар кўндаланг бўлиб қолди. Булар: 

-ѐшларнинг ижодий ва интеллектуал қобилиятига муносабатнинг ўзгарганлиги; 

-замонавий таълимга  бўлган талабларнинг ўсиши; 

-замонавий кадрларнинг талабга мос келмаслиги, жамият талабларининг ўзгариши сабабли, 

таьлимнинг ўзгарувчанлиги ва меҳнат шароитларга мослашуви, 

-ѐшларнинг ҳар томонлама ривожланган ва шахсий мустақил фикрга эга эмаслиги, касбий 

маҳоратнинг етишмаслиги каби муаммоларидир. 

Олий таълим тизимида сифатли таълимни йўлга қўймай, илмий-техника ютуқларини 

муваффақиятли ўзлаштиришмай туриб, иқтисодиѐтни жадал ривожланириш йўлига ўтиш мумкин 

эмас. Айниқса, технологияларнинг доимий ва шиддат билан ўзгариши, ахборот, шунингдек, 

ижтимоий-иқтисодий соҳадаги инновациялар дунѐ бўйича таълим тизимининг босқичма-босқич 

ўзгаришини  юзага келтирмоқда. Дунѐдаги ижтимоий-иқтисодий жараѐнларнинг ноаниқлиги ва 

ўзгарувчанлиги замонавий таълимда ѐшларнинг билим олишдан ташқари, тез ўзгарувчан муҳитда 

иложи борича самарали ишлашига имкон берадиган кўникма ва малакаларини ривожлантиришни 

талаб этмоқда.  

Олий таълим тизимида ўқитиш жараѐнини такомиллаштиришда, уларни малакали кадр 

даражасида тайѐргарлигига қўйилган талабларни ишлаб чиқиш, олий таълим муассасаларида 

талабаларнинг илмий-ижодий тайѐргарлигини таркиб топтириш ва ривожлантириш мазкур таълим 

муассасаларининг асосий вазифалардан бири ҳисобланади[4].  

Олий таълим соҳаси миллий иқтисодиѐтнинг асосий ва ҳал қилувчи тармоғидир, шунинг учун 

мамлакатимизда замонавий таълимни муваффақиятли ривожлантириш ва ѐшларни илм-фан, 

тадқиқотчилик қобилиятини ривожлантириш учун қуйидагилар зарур кўрсаткич ҳисобланади: 

- истеъдодли ѐшларни илмий-тадқиқот ишларини оммалаштириш ва қўллаб-қувватлаш, 

- олий таълим муассасалари ҳудуддаги ва соҳалардаги инновацион марказ сифатида тараққий 

этишининг самарали механизмини йўлга қўйиш; 

- олий таълим тизимида мавжуд йўналиш ва мутахассисликларни ишлаб чиқаришнинг янги 

эҳтиѐжлари билан мувофиқлаштириш; 

- таълим тизимини модернизация қилиш, шу жумладан адаптив, амалиѐтга йўналтирилган ва 

мослашувчан таълим дастурларини жорий этиш; 

- талаба-ѐшларнинг касбий билимларини муназам янгилаб туриш ва касбий кўникмаларни 

эгаллаш учун шарт-шароилар яратиш. 

Хулоса. Замонавий таълимнинг мақсади талаба-ѐшларни стратегик вазифаларни белгилаш ва 

ҳал қилишга ўргатиш, бунинг учун замонавий таълим-тарбия олиш, ижодий фикрлаш, илмий-

тадқиқот фаолиятини самарали йўлга қўйиш, ахборот маконида мунтазам ҳаракатда бўлишни талаб 

этади. Юқорида айтиб ўтилган барча йўналишлар таълим тизимини модернизация қилиш билан 

чамбарчас боғлиқ бўлиб, таълим йўналиши ва мутахассислиги бўйича фанларнинг аҳамиятини 

мустаҳкамлаш, иқтисодиѐт тармоқлари учун малакали кадрлар тайѐрлаш, илмий салоҳиятли 

кадрларни етиштиришга хизмат қилади.  

Адабиѐтлар: 

 

1. Янги Ўзбекистоннинг 2022-2026 йилларга мўлжалланган  тараққиѐт Стратегияси. 

2.  Ўзбекистон Республикаси Президентининг 2017 йил 27 июлдаги ―Олий маълумотли 

мутахассислар тайѐрлаш сифатини оширишда иқтисодиѐт соҳалари ва тармоқларининг иштирокини 

янада кенгайтириш чора-тадбирлари тўғрисида‖ги ПҚ- 3151-сон қарори. 

3. Парпиева Малика Мухамаджоновна Таълим тизими сифатини оширишда инновацион 

фаолият // Academic research in educational sciences. 2021. №1. URL: 

https://cyberleninka.ru/article/n/talim-tizimi-sifatini-oshirishda-innovatsion-faoliyat (дата обращения: 

19.12.2022). 

4. Samieva Shakhnoz Hikmatovna, , et al. "Professional Development of the Teacher's Personality in 

the System of Secondary Special Vocational Education." Annals of the Romanian Society for Cell Biology 

(2021): 2946-2949. 

5. Евразийская экономическая комиссия: Департамент промышленной политики. ―Анализ 

мирового опыта развития промышленности и подходов к цифровой трансформации промышленности 

государств-членов Евразийского экономического союза‖. Москва. —2017. 

6. Кешелава А.В. (2017) Введение в «Цифровую» экономику/ А.В. Кешелава В.Г. Буданов, 

В.Ю. Румянцев и др.; под общ. ред. А.В. Кешелава; гл. «цифр.» коне. И.А. Зимненко. - 

ВНИИГеосистем, 2017. - 28 с 

7. Куприяновский В.П., Намиот Д.Е., Синягов С.А ва бошқалар ―Оптимизация использования 

ресурсов в цифровой экономике‖. International Journal of Open Information Technologies ISSN илмий 

журнали. —2016. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://buxdu.uz


